
1. Svrha i područje primjene 
 

Ovim dokumentom postavljaju se smjernice za cjelokupne aktivnosti vezane za pregled 
vozila namijenjenih za prevoz opasnih materija, odnosno definisanje potrebnih ispitivanja, 
preko ispitivana vozila do izdavanja svih dokumenata kojima se omogućava prevoz 
opasnih materija u drumskom transportu. 
 
 
2. Prijem zahtjeva za ispitivanje vozila za prevoz opasnih materija 
 

Pravo na korištenje usluga Ispitnog tijela koja se odnose na ispitivanje vozila za prevoz 
opasnih materija imaju sva pravna lica. 
 
Na osnovu usmenih razgovora pravnog lica (u daljem tekstu Podnosilac zahtjeva) sa 
operativnim radnikom Ispitnog tijela zaduženim za prijem zahtjeva, te uz uvid u prateću 
pravnu i tehničku dokumentaciju, razmatra se mogućnost prihvatanja zahtjeva za 
ispitivanje vozila, s obzirom na ovlaštenja za rad koja ima Ispitno tijelo i mogućnosti da 
provede odgovarajuća ispitivanja. U slučaju da Ispitno tijelo nije u mogućnosti da ispuni 
zahtjev (iz bilo kojeg razloga) nudi Podnosiocu zahtjeva alternativnu mogućnost, koju lice 
može prihvatiti ili odbiti. 
 
U koliko Podnosiocu zahtjeva ne odgovaraju uslovi pod kojima se može realizovati 
predmetno ispitivanje vozila, razgovor će se smatrati kao razgovor u cilju pružanja 
informacija. U slučaju da Podnosiocu zahtjeva odgovaraju uslovi pod kojima se može 
realizovati predmetno ispitivanje vozila, operativni radnik Ispitnog tijela saopštava 
Podnosiocu zahtjeva koje su njegove obaveze u smislu dostavljanja odgovarajuće pravne i 
tehničke dokumentacije, načina plaćanja i sl.. 
 
Nakon usaglašavanja, operativni radnik Ispitnog tijela zajedno sa Podnosiocem zahtjeva 
popunjava obrazac Zahtjev za ispitivanje drumskih vozila namijenjenih za prevoz opasnih 
materija, dat u Prilogu br. 1 ovog dokumenta.  
 
U slučaju ispitivanja vozila za prevoz opasnih materija s ciljem izdavanja ADR certifikata 
po prvi put Podnosilac zahtjeva izjavljuje da li vozilo posjeduje tipsko odobrenje prema 
ADR i da li je vozilo odobreno u neki od tipova: EX/II, EX/III, FL, AT, OX ili MEMU. U 
koliko vozilo posjeduje tipsko odobrenje, Podnosilac zahtjeva je dužan da dostavi 
fotokopiju tipskog odobrenja. Međutim, ako vozilo ne posjeduje tipsko odobrenje, 
Podnosilac zahtjeva zajedno sa operativnim radnikom Ispitnog tijela definiše tip vozila 
prema definiciji tipova datim u Uputstvu o ispitivanju vozila namijenjenih za prevoz 
opasnih materija i prema vrsti opasne materije koja se želi prevozi. Spisak svih opasnih 
materija je dat u tabeli 3.2. ADR sporazuma, a primjer izgleda tabele sa svim relevantnim 
podacima za neke uobičajene opasne materije data je u Prilogu br. 2 ovog dokumenta. Na 
taj način, operativni radnik Ispitnog tijela, a na osnovu Zahtjeva za prevozom određenih 
opasnih materija, definiše tip vozila prema ADR kojem se predmetno vozilo podvrgava 
ispitivanju. U slučaju prevoza određenih opasnih materija u pakovanjima, (recimo boje i 
lakovi, UN 1263, gdje se kod posuda zahtjeva tip vozila FL - kolona 14 pomenute tabele u 

Prilogu br. 2), tada se za vozila izvedena kao otvorena ili zatvorena zahtijevaju isti tehnički 
uslovi kao i za vozila tipa FL. 
 
Podnosilac zahtjeva je dužan da obavezno dostavi fotokopiju saobraćajne dozvole i 
rezultate ispitivanja sistema kočenja sa grafičkim ispisom sile kočenja ako je redovni ili 
periodične tehnički pregled vozila obavljen više od mjesec dana od dana prijema Zahtjeva 
za ispitivanje vozila. 
 
Poželjno da dokumenti koji se odnose na ugrađeni sistem kočenja, trajni usporivač i 
ograničivač brzine (samo za vozila sa motorom bez elektronske regulacije procesa 
ubrizgavanja goriva) budu obezbjeđeni od strane Podnosioca zahtjeva i dostavljeni 
Ispitnom tijelu. Navedeni dokumenti će biti obavezni od 01.01.2012. godine za sva vozila 
koja se podvrgavaju ispitivanju vozila s ciljem izdavanja ADR certifikata po prvi put. 
 
U koliko vozilo posjeduje ADR certifikat, Podnosilac zahtjeva prilikom podnošenja 
zahtjeva za produženje ADR certifikata je dužan da isti dostavi u originalu Ispitnom tijelu.        
 
Podnosilac zahtjeva potpisuje Zahtjev i predaje svu relevantnu pravnu i tehničku 
dokumentaciju. Priložena pravna i tehnička dokumentacija se provjerava, na osnovu čega  
se definišu potrebna ispitivanja i pregledi, vrši  kalkulacija troškova ispitivanja, dogovor o 
načinu plaćanja i izdavanja dokumenata o provedenom ispitivanju i certificiranju vozila.  
 
Nakon prijema zahtjeva operativni radnik Ispitnog tijela potpisuje prijem Zahtjeva i 
upućuje vozilo na potrebna ispitivanja i preglede. Ispitivanje vozila će se obaviti u cijelosti 
iako su u toku ispitivanja uočeni nedostaci. 
 
 
3. Definisanje potrebnih ispitivanja 
 

3.1. Ispitivanje vozila u svrhu izdavanja ADR certifikata 
 

Ispitivanje vozila u svrhu izdavanja ADR certifikata po prvi put se može obaviti kroz 
pregled vozila koje ima ADR tipsko odobrenje ili kao ispitivanje vozila koje nema ADR 
tipsko odobrenje i koje se po prvi put podvrgava ovakvom vidu ispitivanja. 
 
Na osnovu prijema zahtjeva, uvida u priloženu pravnu i tehničku dokumentaciju, vrste 
opasnih materija koje Podnosilac zahtjeva želi prevoziti i Uputstva o ispitivanju vozila 
namijenjenih za prevoz opasnih materija, operativni radnik, a po potrebi u saradnji sa 
ovlaštenom osobom Ispitnog tijela zaduženom za djelatnost pregleda vozila za prevoz 
opasnih materija, pristupa ispitivanju vozila u zavisnosti od tipa vozila i to:  EX/II, EX/III, 
FL, OX, AT ili MEMU. Dalje aktivnosti oko ispitivanja vozila se provode u skladu sa 
poglavljem 3.4.  
 
3.2. Ispitivanje vozila u svrhu produženja važnosti ADR certifikata 
 

Na osnovu prijema zahtjeva, uvida u priloženu pravnu i tehničku dokumentaciju, ADR 
certifikata čija važnost nije istekla duže od 1 mjeseca, te poznavajući tip vozila  operativni 
radnik, a po potrebi u saradnji sa Rukovodiocem Ispitnog tijela zaduženom za djelatnost 

pregleda vozila za prevoz opasnih materija,  pristupa daljim aktivnostima koje su opisane u 
poglavlju 3.4. 
 
U slučaju da Podnosilac zahtjeva želi proširiti postojeću listu opasnih materija u ADR 
certifikatu sa novim opasnim materijama, prethodni izdati ADR certifikat se povlači iz 
dalje upotrebe, a operativni radnik dalje aktivnosti provodi u skladu sa poglavljem 3.1.   
 
3.3. Ispitivanje vozila u svrhu izdavanja potvrde o odvođenju statičkog elektriciteta 
 

Na osnovu prijema zahtjeva, uvida u priloženu pravnu i tehničku dokumentaciju,  
operativni radnik pristupa daljim aktivnostima koje su opisane u poglavlju 4.8. 
 
3.4. Ispitivanje vozila u zavisnosti od tipa vozila 
 

U slučaju vozila tipa EX/II, EX/III i MEMU potrebno je izvršiti sljedeća ispitivanja: 
- pregled električne instalacije, 
- pregled sistema za prilagođavanje brzine kretanja, 
- pregled zaštite od požara, 
- pregled tovarnog prostora, 
- pregled sistema za odvođenje statičkog elektriciteta, 
- pregled opreme za vozilo i vozača. 
 
U slučaju vozila tipa FL, AT i OX potrebno je izvršiti sljedeća ispitivanja:  
- pregled električne instalacije, 
- pregled sistema za prilagođavanje brzine kretanja, 
- pregled zaštite od požara, 
- pregled spremnika (posude), 
- pregled sistema za odvođenje statičkog elektriciteta, 
- pregled opreme za vozilo i vozača, 
 
U slučaju prevoza opasnih materija klasa 2 do 9 koje se nalaze u čvrstom, tečnom ili 
gasovitom stanju u vozilima izvedenim kao otvoreno, otvoreno sa ceradom, zatvoreno, itd., 
opasne materije se moraju nalaziti u odgovarajućim pakovanjima propisanim prema ADR 
sporazumu pri čemu trebaju biti ispunjeni svi uslovi za izvedbu pakovanja, neometano 
rukovanje i transport.  
 
Obzirom da se radi o velikom broju opasnih materija koja imaju različit oblik opasnosti (na 
primjer: zapaljivost, korozivnost, radioaktivnost, itd.) za slučaj vozila prethodno navedenih 
vozila treba izvršiti sljedeća ispitivanja: 
- pregled električne instalacije za prevoz opasne materije klasa 2-5 i nekih materija klase 9, 
- pregled sistema za prilagođavanje brzine kretanja za prevoz opasne materije klasa 2-5 i  
  nekih materija klase 9, 
- pregled zaštite od požara za prevoz opasne materije klasa 2-5 i nekih materija klase 9, 
- pregled tovarnog prostora, 
- pregled sistema za odvođenje statičkog elektriciteta za opasne materija klasa 2-5 i nekih 
  materija klase 9, 
- pregled opreme za vozilo i vozača. 

4. Provođenje definisanih ispitivanja 
 

4.1. Verifikacija osnovnih podataka o vozilu 
 

Prije provođenja definisanih ispitivanja potrebno je izvršiti verifikaciju osnovnih podataka 
o vozilu na osnovu saobraćajne dozvole i stvarnog stanja na samom vozilu. Tom prilikom 
izvršni radnik vizuelnim putem provjerava registarski broj vozila, proizvođača i tip vozila, 
godinu proizvodnje, broj šasije i motora, vrstu pogonskog goriva, te oblik i namjenu 
karoserije te kategoriju vozila. Iako ADR sporazum predviđa upotrebu teretnih motornih i 
priključnih vozila, u specijalnim slučajevima kao što su: manje količine opasnih materija 
klase 1 koje se koriste za deminiranje, manje količine radioaktivnih materija klase 7, 
dozvoljava se upotreba putničkih vozila pa se u tom slučaju u okviru polja ostale kategorije 
vozila unosi ova oznaka. 
 
U slučaju da vozilo raspolaže za ADR tipskim odobrenjem operativni radnik i izvršni 
radnik provjeravaju postojanje naljepnice ili pločice na vozilu, te njeno postojanje i 
poziciju na vozilu jasno upisuju u Zapisnik o verifikaciji osnovnih podataka o vozilu koji 
je dat u Prilogu br. 3 ovog dokumenta. U slučaju da se prilikom verifikacije osnovnih 
podataka o vozilu datim u pratećoj pravnoj dokumentaciji i stvarnom stanju vozilu uoče 
određena odstupanja, ista se unose u Ostala zapažanja u Prilogu br. 3. 
 
Nakon obavljene verifikacije i definisanih ispitivanja za pojedine tipove vozila i vrste 
opasnih materija koje se prevoze operativni radnik upućuje vozilo na potrebna ispitivanja 
(preglede), pri čemu se mogu provesti 7 različitih vrsta ispitivanja.  
 
4.2. Ispitivanje električne instalacije 
 

U skladu sa Uputstvom o ispitivanju vozila namijenjenih za prevoz opasnih materija 
pristupa se pregledu električne instalacije vozila koji treba izvršiti sljedećim redoslijedom: 
1. Operativni i izvršni radnik pristupaju vizuelnoj kontroli cjelokupne električne 

instalacije pri čemu, naravno koliko to pristupačnost dozvoljava, treba provjeriti da li 
su provodnici pravilno izolirani i opremljeni sa osiguračem ili automatskim osiguračem 
strujnog kola. Najveću pažnju treba posveti pregledu električne instalacije koja vodi od 
akumulatora.  

2. Operativni i izvršni radnik pristupaju pregledu prekidača strujnih krugova koji se nalazi 
u neposrednoj blizini akumulatora. Kontrola ispravnosti prekidača strujnih krugova se 
vrši na taj način da se aktiviraju električni potrošači (svjetla, žmigavci, radio aparat i 
sl.), a zatim izvršni radnik vrši uključivanje i isključivanje sklopke dok operativni 
radnik provjerava stanje (uključeno/isključeno) električnih potrošača. U slučaju vozila 
kategorije EX/III, MEMU i FL, operativni i izvršni radnik provode isti postupak 
provjere stanja električnih potrošača aktiviranjem daljinske komande koja se nalazi u 
kabini. U slučaju vozila kategorije FL prilikom uključivanja i isključivanja sklopke 
operativni radnik provjerava da li tahograf ima stalno napajanje. Pri tome se provjerava 
funkcionalnost daljinske komande i njena zaštićenost od nehotičnog aktiviranja. 
Vizuelnim putem se provjerava izvedba kućišta sklopke, izvršnog organa daljinske 
komande i kablova koji su spojeni na sklopku.  

3. Izvršni radnik provjerava izvedbu kućišta akumulatora i njegovu izolovanost. 

4. Operativni i izvršni radnik vizuelnim putem provjeravaju izvedbu, stanje i izolovanost 
električnih kablova iza kabine vozila.  

 
Tokom obavljanja pregleda električne instalacije vozila operativni radnik vrši ocjenjivanje 
koje popunjava u Zapisnik o ispitivanju vozila s ciljem provjere tehničkih uslova koje 
moraju ispuniti vozila namijenjena za prevoz opasnih materija u drumskom saobraćaju, 
dio I ELEKTRIČNA INSTALACIJA, koji je dat u Prilogu br. 4 ovog dokumenta. 
 
4.3. Ispitivanje sistema za prilagođavanje brzine kretanja vozila 
 

U skladu sa Uputstvom o ispitivanju vozila namijenjenih za prevoz opasnih materija 
pristupa se pregledu sistema za prilagođavanje brzine kretanja vozila koji treba izvršiti 
sljedećim redoslijedom: 
1. Operativni i izvršni radnik pristupaju vizuelnoj kontroli cjelokupnog sistema kočenja 

prilikom kog se utvrđuje ugradnja originalnih sklopova sistema kočenja, kao i 
eventualno ugrađen zamjenski dio u sistemu kočenja. Izvršni radnik utvrđuje izvedbu 
radne i parkirne kočnice, provjerava ugrađenost automatskog regulatora sile kočenja, 
dok operativni radnik provjerava rezultate sila kočenja po osovinama, dozvoljenu 
razliku sile kočenja po osovini, koeficijent kočenja po osovinama i ukupni koeficijent 
kočenja na osnovu dostavljenog Zapisnika sa tehničkog pregleda o ispitivanju sile 
kočenja.  

2. Operativni i izvršni radnik vizuelnim putem provjeravaju postojanje ABS-a, broj 
davača, elektronsku kontrolnu jedinicu i električne kablove ABS-a. U koliko se 
prilikom pregleda dostavi Odobrenje o ugrađenom sistemu kočenja, tada operativni 
radnik provjerava usklađenost odobrenja sa stanjem na vozilu. Operativni radnik vrši 
provjeru rada kontrolne sijalice na instrument tabli prilikom davanja kontakta. 
Funkcionalnost ABS je potvrđena ako se prilikom uključivanja kontakta uključi sijalica 
ABS, posebno za vučno i priključno vozilo, a koja se gasi nakon paljenja motora ili kad 
vozilo krene sa mjesta, zavisno od izvedbe ABS.  

3. U koliko se radi o priključnom vozilu, operativni i izvršni radnik pristupaju vizuelnoj 
kontroli sigurnosnog sistema kočenja koja omogućava zaustavljanje vozila u slučaju 
odvajanja priključnog vozila od vučnog.  

4. Operativni i izvršni radnik vizuelnom kontrolom provjerava postojanje i izvedbu 
trajnog usporivača. U koliko se prilikom pregleda dostavi Odobrenje o ugrađenom 
trajnom usporivaču izvedenom kao integrisanom ili zasebnom dijelu transmisije, 
operativni radnik provjera usklađenost odobrenja sa stanjem na vozilu. 

5. Ograničivač brzine može biti izveden kao posebna cjelina ili kao sastavni dio sistema 
za ubrizgavanje goriva. Ograničivač brzine izveden kao posebna cjelina se postavlja na 
regulacioni organ pumpe u sistemu za ubrizgavanje goriva (klasični sistemi), dok se u 
slučaju vozila proizvedenih od 1991. godine, ograničivač brzine izvodi kao sastavni dio 
elektronskog sistema za ubrizgavanje goriva. U koliko je ograničivač brzine izveden 
kao posebna cjelina, operativni i izvršni radnik treba da vizuelnim putem provjere 
postojanje ograničivača brzine i njegovu povezanost sa sistemom za ubrizgavanje 
goriva. Potvrda o ugradnji i podešenosti brzine se potvrđuje naljepnicom koja se 
postavlja na tahografu, vjetrobranskom staklu ili nekom drugom vidljivom dijelu 
kabine. U koliko se prilikom pregleda dostavi Odobrenje o ugrađenom ograničivaču 
brzine, operativni radnik provjerava usklađenost odobrenja sa stanjem na vozilu. 

Tokom obavljanja pregleda sistema koji omogućavaju prilagođavanje brzine kretanja 
vozila operativni radnik vrši ocjenjivanje koje popunjava u Zapisnik o ispitivanju vozila s 
ciljem provjere tehničkih uslova koje moraju ispuniti vozila namijenjena za prevoz opasnih 
materija u drumskom saobraćaju, dio II SISTEMI ZA PRILAGOĐAVANJE BRZINE 
KRETANJA, koji je dat u Prilogu br. 4 ovog dokumenta. 
 
4.4. Ispitivanje zaštite od požara 
 

U skladu sa Uputstvom o ispitivanju vozila namijenjenih za prevoz opasnih materija 
pristupa se pregledu elemenata vozila za zaštitu od požara koji treba izvršiti sljedećim 
redoslijedom: 
1. U slučaju kategorije vozila EX/II, EX/III i MEMU operativni i izvršni radnik 

pristupaju vizuelnoj kontroli izvedbe dijelova kabine vozila i provjeravaju da li su 
dijelovi sjedišta, sigurnosni pojasevi, tapacirani dijelovi, zavjese, obloga upravljača, 
poklopac motora izrađeni od nezapaljivih materijala u skladu sa ISO standardom, U 
slučaju vozila tipa OX, potrebno je provjeriti postojanje pregrade iza kabine vozila, 
izvedbu prozora na zadnjoj strani kabine i položaj rezervoara goriva mjerenjem 
njegove udaljenosti.  

2. U slučaju kategorije vozila (EX/II, EX/III, MEMU, FL i OX) operativni i izvršni 
radnik vizuelnim putem provjeravaju zaptivenost sistema i mogućnost ostvarivanja 
direktnog kontakta goriva sa toplim dijelovima motora i opasnim materijama koje se 
prevoze. Izvršni radnik treba izmjeriti najkraću udaljenost rezervoara goriva od toplih 
dijelova motora kao i najkraću udaljenost rezervoara goriva od tovarnog prostora. 

3. U slučaju kategorije vozila (EX/II, EX/III, MEMU, FL i OX) operativni i izvršni 
radnik vizuelnim putem provjeravaju postojanje toplotne izolacije motora kojom se 
sprječava zagrijavanje i zapaljenje opasnih materija koje se prevoze. Pri tome, izvršni 
radnik utvrđuje mjerenjem udaljenost izduvnog sistema motora od rezervoara goriva. 

4. U slučaju kategorije vozila (EX/III, FL, MEMU, AT i OX) operativni i izvršni radnik 
vizuelnim putem provjeravaju postojanje i funkcionalnost toplotne izolacije trajnog 
usporivača prema rezervoaru goriva i tovarnom prostoru u kom se prevoze opasne 
materije. 

5. U koliko je vozilo opremljeno sa dodatnim grijanjem kabine, operativni i izvršni radnik 
vizuelnim putem provjeravaju izvedbu ovog sistema. Pored ovoga, potrebno je izvršiti 
uključivanje i isključivanje uređaja za dodatno grijanje kabine, te izmjeriti vrijeme koje 
protekne od isključivanja uređaja do prestanka rada uređaja za dodatno grijanje kabine. 
Takođe, potrebno je provjeriti vrstu goriva koje se koristi za rad uređaja za dodatno 
grijanje kabine. 

 
Tokom obavljanja pregleda bitnih elemenata koji omogućavaju kvalitetnu zaštitu od požara 
na vozilu operativni radnik vrši ocjenjivanje koje popunjava u Zapisnik o ispitivanju vozila 
s ciljem provjere tehničkih uslova koje moraju ispuniti vozila namijenjena za prevoz 
opasnih materija u drumskom saobraćaju, dio III ZAŠTITA OD POŽARA, koji je dat u 
Prilogu br. 4 ovog dokumenta. 
 
 
 



Automotive Center – Centar za vozila 

 
 OBAVLJANJE PREGLEDA VOZILA 

NAMIJENJENOG ZA PREVOZ OPASNIH MATERIJA 
 

Primjenjuje se od  Strana/ukupan broj strana:         8/31 
 

ADR-P01-00-00/0 

Amc

4.5. Ispitivanje spremnika (posude) 
 

U skladu sa Uputstvom o ispitivanju vozila namijenjenih za prevoz opasnih materija 
pristupa se pregledu spremnika (posude) vozila koji treba izvršiti sljedećim redoslijedom: 
1. Na osnovu pločice i/ili prateće dokumentacije o spremniku (posudi) operativni radnik 

vrši prikupljanje podataka o spremniku (posudi) u kom se prevoze opasne materije.  
2. Sa ciljem definisanja koda spremnika (posude) operativni radnik pristupa utvrđivanju 

tipa rezervoara, proračunskog pritiska, vrste i položaja otvora za utakanje ili istakanje 
opasnih materija, te vrsti sigurnosnih ventila.  

3. Operativni i izvršni radnik vizuelnim putem provjeravaju postojanost i funkcionalnost 
bočne i stražnje zaštite spremnika (posude), te toplotne izolacije koja se koristi pri 
transportu nekih vrsta opasnih materija. 

4. Nadalje, operativni i izvršni radnik vizuelnim putem provjeravaju opšte stanje 
spremnika (posude), pri čemu posebnu pažnju posvećuju urednosti, bez prisustva 
korozije, bez vidljivih deformacija, bez vidljivih oštećenja varova na spremniku, 
elementima veze spremnika sa glavnom, odnosno pomoćnom šasijom, bez vidljivih 
curenja opasne materije na samom spremniku, urednosti unutrašnjosti komore 
(komora) spremnika, postojanosti i funkcionalnosti pregrada i valobrana. Od posebnog 
značaja je postojanje dokaza o datumu zadnje kontrole na nepropusnost i hidraulički 
pritisak spremnika (posude). 

5. Izvršni radnik prema nalogu operativnog radnika vrši određivanje debljine stijene na 
karakterističnim mjestima na posudi. 

6. U koliko je vozilo opremljeno sa uređajem za utakanje/istakanje opasnih materija koji 
se nalazi u neposrednoj blizini spremnika tada operativni i izvršni radnik vizuelnim 
putem provjeravaju vodove od spremnika do samog uređaja kako bi provjerili da nema 
prisutnih curenja. Ako je sastavni dio opreme za utakanje i istakanje protokomjer, tada 
operativni i izvršni radnik vizuelnim putem provjeravaju stanje protokomjera i 
utvrđivanje podataka o datumu zadnjeg baždiranja. 

7. Izvršni radnik uz prisustvo operativnog radnika provjerava ispravnost otvora za 
utakanje i istakanje, funkcionalnost zaptivača i sigurnosnih ventila. Vizuelnim putem 
se provjerava postojanje oznaka za aktiviranje ventila, postojanje i funkcionalnost 
uređaja za kontrolu pritiska i temperature opasne materije koja se prevozi, te postojanje 
otvora za ozračivanje.  

8. Na osnovu izvedbe rezervoara, proračunskog pritiska, otvora i sigurnosnih ventila na 
spremniku (posudi) provjerava se ili utvrđuje kod spremnika (posude).  

 
Tokom obavljanja pregleda operativni radnik vrši ocjenjivanje koje popunjava u dokument 
u Zapisnik o ispitivanju vozila s ciljem provjere tehničkih uslova koje moraju ispuniti 
vozila namijenjena za prevoz opasnih materija u drumskom saobraćaju, dio IV 
SPREMNIK (POSUDA) ZA PREVOZ OPASNIH MATERIJA, koji je dat u Prilogu br. 4 
ovog dokumenta. 
 
4.6. Ispitivanje tovarnog prostora 
 

U skladu sa Uputstvom o ispitivanju vozila namijenjenih za prevoz opasnih materija 
pristupa se pregledu tovarnog prostora vozila koji treba izvršiti sljedećim redoslijedom: 

1. Na osnovu vizuelnog pregleda i prateće pravne dokumentacije operativni radnik 
određuje izvedbu tovarnog prostora i utvrđuje korisnu tehničku nosivost, dok izvršni 
radnik vrši mjerenje osnovnih dimenzija tovarnog prostora. 

2. U slučaju otvorenog tovarnog prostora sa ceradom, samo za vozila tipa EX/II, 
operativni radnik pristupa vizuelnoj kontroli površine poda tovarnog prostora i cerade, 
dok izvršni radnik vrši mjerenje kojim se utvrđuje da li cerada prekriva stranice 
tovarnog prostora najmanje 200 mm. 

3. U slučaju zatvorenog tovarnog prostora, samo za vozila tipa EX/II, operativni i izvršni 
radnik pristupaju vizuelnom pregledu cjelokupnog tovarnog prostora sa vanjske i 
unutrašnje strane. Pored  ovoga, operativni i izvršni radnik trebaju provjeriti dobro 
bravljenje vrata, vizuelnim putem utvrditi da nema zazora koji bi mogli ugroziti opasnu 
materiju koja se prevozi. 

4. U slučaju zatvorenog tovarnog prostora, samo za vozila tipa EX/III i MEMU, 
operativni i izvršni radnik pristupaju vizuelnoj kontroli cjelokupnog tovarnog prostora 
sa vanjske i unutrašnje strane. Zatim se pristupa vizuelnom pregledu unutrašnjosti 
tovarnog prostora, kontinualnosti površine poda, te izvedbe električne instalacije 
tovarnog prostora u skladu sa propisanom zaštitom. Pored  ovoga, operativni i izvršni 
radnik trebaju provjeriti dobro bravljenje vrata, vizuelnim putem utvrditi da nema 
zazora koji bi mogli ugroziti opasnu materiju koja se prevozi. 

5. U slučaju otvorenog tovarnog prostora, kod vozila namijenjenih za prevoz opasnih 
materija u pakovanjima, operativni i izvršni radnik vizuelnim putem provjeravaju 
kontinulanost površine poda. 

6. U slučaju otvorenog tovarnog prostora sa ceradom, samo za vozila namijenjena za 
prevoz opasnih materija u pakovanjima, operativni radnik pristupa vizuelnoj kontroli 
površine poda tovarnog prostora i cerade, dok izvršni radnik vrši mjerenje kojim se 
utvrđuje da li cerada prekriva stranice tovarnog prostora najmanje 200 mm. 

7. U slučaju zatvorenog tovarnog prostora, samo za vozila tipa namijenjena za prevoz 
opasnih materija u pakovanjima, operativni i izvršni radnik pristupaju vizuelnoj 
kontroli cjelokupnog tovarnog prostora sa vanjske i unutrašnje strane. Ako se na 
stranicama zatvorenog tovarnog prostora nalaze prozori, operativni radnik provjerava 
postojanost zaštitne mreže ili pregrade na prozorima, dok izvršni radnik provjerava 
njihovu pričvršćenost. Za slučaj prevoza lako isparljivih materija klase 2 i 3, operativni 
radnik provjerava postojanje otvora za ventilaciju tovarnog prostora kojim se 
omogućava prozračivanje tovarnog prostora u slučaju isparivanja opasnih materija 
zbog lošeg pakovanja ili eventualnog oštećenja pakovanja tokom utovara, istovara i 
transporta. 

8. U slučaju tovarnog prostora vozila izvedenog kao furgon, putničko vozilo, itd., 
namijenjenih za prevoz opasnih materija u pakovanjima operativni i izvršni radnik 
provjeravaju postojanost pregrade ili zaštitne mreže koja odvaja tovarni prostor od 
vozačevog i suvozačevog prostora. U slučaju prevoza opasnih materija klase 7, 
operativni i izvršni radnik vizuelnim putem provjeravaju postojanost sanduka za prevoz 
opasnih materija, mjesto njegovog smještaja u tovarnom prostoru vozila, kao i 
elemente za njegovo fiksiranje. 

 
Tokom obavljanja pregleda operativni radnik vrši ocjenjivanje koje popunjava u dokument 
Zapisnik o ispitivanju vozila s ciljem provjere tehničkih uslova koje moraju ispuniti vozila 

namijenjena za prevoz opasnih materija u drumskom saobraćaju, dio V TOVARNI 
PROSTOR, koji je dat u Prilogu br. 4 ovog dokumenta. 
 
4.7. Ispitivanje opreme za vozilo i vozača 
 

U skladu sa Uputstvom o ispitivanju vozila namijenjenih za prevoz opasnih materija 
pristupa se pregledu  opreme za vozilo i vozača  koji treba izvršiti sljedećim redoslijedom: 
1. Operativni radnik pristupa vizuelnoj kontroli postojanosti oznaka opasnosti 

postavljenih na prednjoj i zadnjoj strani vozila, te oznaka opasnosti sa identifikacionim 
brojem opasnosti i materije na bočnoj strani vozila u slučaju da se opasne materije 
prevoze u spremnicima, kontejnerima, itd. U slučaju prevoza opasnih materija u 
spremnicima, kontejnerima, itd., kao i u slučaju prevoza radioaktivnih materija, na 
bočnoj strani se provjerava postojanost listica (naljepnica) opasnosti.  

2. Operativni radnik provjerava broj protivpožarnih aparata, njihov kapacitet, datum 
zadnjeg baždiranja, postojanost plombe. U okviru opreme za vozilo, vizuelnim putem 
se provjerava postojanost dizalice sa potrebnim alatom, dva trokuta, podmetači za 
točkove, čunjevi za označavanje vozila, dvije zastavice za označavanje vozila, dvije 
lopate, krampa i metla. Ispravnost lampe bijele svjetlosti nezavisnog napajanja i dvije 
ručne baterijske lampe sa trepćućim i/ili stalnom svjetlošću narandžaste boje se 
provjerava uključivanjem istih i provjerom njihove funkcionalnosti. 

3. U okviru opreme za vozača, operativni radnik provjerava postojanje i ispravnost 
reflektujućeg prsluka, osnovne zaštite tijela, zaštitne maske respiratornih organa, očne 
zaštite, zaštitnih rukavica, zaštitnih čizmi. Posebno za klasu 7 opasnih materija se 
provjerava postojanje i ispravnost uređaja za kontrolu zračenja uvidom u 
dokumentaciju o zadnjoj kontroli uređaja, te postojanost sredstva za zaštitu i 
označavanje terena. 

 
Tokom obavljanja pregleda operativni radnik vrši ocjenjivanje koje popunjava u dokument 
Zapisnik o ispitivanju vozila s ciljem provjere tehničkih uslova koje moraju ispuniti vozila 
namijenjena za prevoz opasnih materija u drumskom saobraćaju, dio VI OZNAČAVANJE 
VOZILA I OPREMA ZA VOZILO I VOZAČA, koji je dat u Prilogu br. 4 ovog dokumenta. 
 
Postojanje svih karakterističnih elemenata po nabrojanim navedenim ispitivanjima se 
snimaju fotoaparatom čime se pravi foto dokumentacija o cjelokupno obavljenom pregledu 
vozila namijenjenog za prevoz opasnih materija. Također, svi uočeni nedostaci na vozilu se 
fotografišu i  zapisuju u Zapisnik o ispitivanju vozila s ciljem provjere tehničkih uslova 
koje moraju ispuniti vozila namijenjena za prevoz opasnih materija u drumskom 
saobraćaju, dio  VII NAPOMENA UZ FOTODOKUMENTACIJU, koji je dat u Prilogu br. 
4 ovog dokumenta. 
 
4.8. Ispitivanje sistema za odvođenje statičkog elektriciteta   
 

U skladu sa Uputstvom o ispitivanju vozila namijenjenih za prevoz opasnih materija 
pristupa se pregledu sistema vozila za odvođenje statičkog elektriciteta koji treba izvršiti 
sljedećim redoslijedom: 
1. Operativni radnik pristupa vizuelnoj kontroli postojanosti elastične provodljive trake i 

provjere da li je provodljiva traka u kontaktu sa podlogom bez obzira na opterećenje 

vozila, dok izvršni radnik univerzalnim električnim mjerilom vrši mjerenje otpora na  
provodljivoj traci, od njenog početka do kraja.  

2. U slučaju vozila tipa EX/II, EX/III i MEMU, operativni radnik provjerava postojanost 
galvanske veze tovarnog prostora prema šasiji dok izvršni radnik univerzalnim 
električnim mjerilom vrši mjerenje otpora galvanske veze od tovarnog prostora do 
šasije. U koliko je to moguće kod vozila tipa AT, FL i OX, izvršni radnik univerzalnim 
električnim mjerilom vrši mjerenje otpora od unutrašnje ka vanjskoj strani spremnika 
(posude). Nadalje operativni radnik vizuelnim putem provjerava vezu spremnika 
(posude) prema šasiji, dok izvršni radnik korištenjem univerzalnog električnog mjerila 
određuje otpor između spremnika i šasije. Operativni radnik provjerava postojanje 
bakarne pletenice za vezu šasije sa provodljivom trakom, dok izvršni radnik 
univerzalnim električnim mjerilom vrši mjerenje otpora od tovarnog prostora ili 
spremnika (posude) do provodljive trake. Cjevovodi (armature) koji se koriste za 
istakanje opasnih materija se provjeravaju na postojanost galvanske veze sa šasijom. 
Sve ostale površine koje mogu biti mjesta skupljanja statičkog elektriciteta se 
provjeravaju na sposobnost odvođenja statičkog elektriciteta. 

3. Operativni i izvršni radnik vizuelnim pregledom utvrđuju postojanje pločice (pločica) 
za uzemljenje, njihov broj i mjesto postavljanja. Takođe vizuelnim putem se provjerava 
da li su pločice za uzemljenje bez hrđe i da li su vidno označene sa naljepnicom u 
skladu sa ADR. 

4. U koliko je vozilo sa spremnikom (posudom) opremljeno sa vlastitim sistemom za 
uzemljenje vozila, tada operativni radnik vrši utvrđivanje postojanosti sklopke, kabla, 
izoliranih kliješta, dok izvršni radnik vrši mjerenje dužine i presjeka kabla, povezivanje 
kabla preko izoliranih kliješta sa uzemljenjem, provjerava funkcionalnost vlastitog 
sistema za uzemljenje i univerzalnim električnim mjerilom vrši mjerenje otpora.   

 
Tokom obavljanja pregleda operativni radnik vrši ocjenjivanje koje popunjava u dokument 
Zapisnik o ispitivanju elemenata zaštite od statičkog elektriciteta koji je dat u Prilogu br. 5 
ovog dokumenta. 
 
Za obezbjeđenje pravilnog toka ispitivanja, kao i klasifikaciju pojedinačnih nedostataka, 
zadužen je operativni radnik.  
 
5. Ocjenjivanje provedenih ispitivanja 
 

Nakon provedenih ispitivanja operativni radnik dostavlja Zahtjev za ispitivanje drumskih 
vozila namijenjenih za prevoz opasnih materija (Prilog br. 1) sa pratećom pravnom i 
tehničkom dokumentacijom, te Zapisnik o verifikaciji osnovnih podataka o vozilu (Prilog 
br. 3), Zapisnik o ispitivanju vozila (Prilog br. 4) i/ili Zapisnik o ispitivanju elemenata 
zaštite od statičkog elektriciteta (Prilog br. 5) do rukovodioca Ispitnog tijela. Nakon 
provjere svih obavljenih ispitivanja rukovodilac Ispitnog tijela svojim potpisom ovjerava 
provedena ispitivanja, a cjelokupna dokumentaciju sa foto dokumentacijom se dostavlja 
Stručnoj instituciji na dalje ocjenjivanje. 
 
Dalji postupak ocjenjivanja obavljenog ispitivanja vozila za prevoz opasnih materija 
provodi ovlaštena odgovorna osoba u Stručnoj instituciji. Nakon uvida u svu navedenu 
dokumentaciju, te poštujući uslove propisane Uputstvom o ispitivanju vozila namijenjenih 

za prevoz opasnih materija, ovlaštena odgovorna osoba u Stručnoj instituciji vrši 
ocjenjivanje tehničkih i drugih uslova koji su dati u Zapisniku o ocjenjivanju obavljenog 
ispitivanja koji se nalazi u Prilogu br. 6, dajući ocjenu ZADOVLJAVA ili 
NEZADOVOLJAVA.  
 
U slučaju da je nakon ocjenjivanja pojedinih elemenata vozila i opreme, cjelokupan 
pregled ocijenjen pozitivno, dokumentacija se prosljeđuje do tehničkog sekretara Stručne 
institucije na dalju obradu, tj. pripremu za štampanje i štampanje odgovarajućih 
dokumenata o rezultatima pregleda, ADR certifikata, itd. što je opisano u poglavlju 6. 
 
Ako se tokom ocjenjivanja bilo kog od pojedinih elemenata vozila i opreme donese 
negativna ocjena, podnosiocu zahtjeva se saopštavaju nedostaci i preporučuju neophodne 
korektivne mjere, što sa sobom povlači i naknadni pregled/ispitivanje u obimu koji bi 
ustanovio da li su otklonjeni nedostaci. Zahtjev se u tom trenutku smatra odbijenim.  
 
Nakon obavljenih korektivnih mjera vrši se naknadni pregled/ispitivanje čiji se rezultati 
ponovo dostavljaju Stručnoj instituciji na ocjenjivanje. U slučaju pozitivne ocjene, 
dokumentacija se prosljeđuje do tehničkog sekretara Stručne institucije na dalju obradu, tj. 
pripremu za štampanje i štampanje odgovarajućih dokumenata o rezultatima pregleda, 
ADR certifikata, itd. što je opisano u poglavlju 6. Međutim, u slučaju negativne ocjene, 
ponovo se saopštavaju neophodne korektivne mjere pri čemu vozilo podliježe ponovnom 
ispitivanju u obimu koji će ustanoviti da li su izvršene korektivne mjere ili ne. U ovom 
slučaju podnosilac zahtjeva je dužan snositi nastale troškove. 
 
U slučaju da podnosilac zahtjeva iz bilo kog razloga ne želi da vozilo podvrgne 
naknadnom ispitivanju, Stručna institucija dostavlja pismeno obrazloženje o negativnom 
ocjenjivanju provedenih ispitivanja i zahtjev se smatra trajno odbijenim. 
 
Reklamacije u pisanom obliku od strane podnosioca zahtjeva će se razmotriti i u slučaju da 
je opravdana žalba podnosioca zahtjeva, vozilo će se podvrći ponovnom ispitivanju, pri 
čemu ovako nastale troškove snosi Stručna institucija. Ako je žalba podnosioca zahtjeva 
neopravdana Stručna institucija će pismenim putem obavijestiti o neopravdanosti žalbe. 
Pismeno obrazloženje o negativnom ishodu ispitivanja ili neutemeljenoj reklamaciji od 
strane Podnosioca zahtjeva, daje se u obliku dopisa sa memorandumom Stručne institucije. 
Dopis piše ovlaštena odgovorna osoba Stručne institucije zadužena, a svojim potpisom 
ovjerava Direktor. 
 

Podnosilac zahtjeva za ispitivanje vozila izmiruje troškove za ispitivanje vozila unaprijed, 
žiralno uplatom na žiro račun Stručne institucije. 

 
6. Dokumenti o izvršenom pregledu 
 

Pozitivno ocijenjena obavljena ispitivanja/pregledi se dokumentuju: 
-  ADR certifikatom (Prilog br. 7), 
-  Potvrdom o rezultatima certificiranja drumskih vozila u skladu sa zahtjevima o izvedbi  
   vozila definisanim u Međunarodnom sporazumu o prevozu opasnih materija u drumskom  
   transportu ADR 2011, ECE Pravilniku broj 105 i Pravilnikom o certificiranju vozila i  

   uvjetima koje organizacije za certificiranje moraju ispuniti (Službeni glasnik BiH 41/08) 
   (Prilog br. 8),  
-  Potvrdom o zaštiti od statičkog elektriciteta (Prilog br. 9). 
 
6.1. ADR certifikat 
 

Za sve tipove vozila, EX/II, EX/III, FL, AT, OX i MEMU, ali i ostala vozila koja nisu 
izvedena kao prethodno nabrojani tipovi a koja se koriste za prevoz opasnih materija izdaje 
se ADR certifikat, dat u Prilogu br. 7.  
Utvrđivanje broja ADR certifikata, kao i datum njegovog izdavanja je uređeno 
Dokumentom OPD-U01-00-00/0 Označavanje dokumenata i zapisa. Važnost ADR 
certifikata prilikom izdavanja i redovnog produženja se ograničava na period do jedne (1) 
godine od datuma obavljenog pregleda/ispitivanja. Preostali podaci koji se odnose na: 
naziv i adresu prevoznika ili vlasnika, registarski broj, naziv proizvođača vozila, vrsta 
vozila, broj šasije, se popunjavaju na osnovu podataka iz prateće dokumentacije i 
verifikacijom dokumentovanom u Zapisniku o verifikaciji osnovnih podataka u vozilu 
(Prilog br. 3). 
 
U slučaju vozila koja su izvedena kao vozila tipa EX/II, EX/III, FL, AT, OX i MEMU u 
rubrici 7. ADR certifikata je potrebno naglasiti o kom tipu vozila se radi. Tom prilikom se 
precrtavaju tipovi vozila koji ne odgovaraju stvarnom tipu vozila. Tako na primjer, za 
vozilo tip FL ostaje tip FL, dok se svi ostali tipovi precrtavaju. Nadalje, za vozila koja nisu 
izvedeni kao vozila tipa EX/II, EX/III, FL, AT, OX i MEMU, a koja se koriste za prevoz 
opasnih materija, precrtavaju se svi tipovi vozila a spisak opasnih materija koje se mogu 
prevoziti tim vozilima je data u rubrici 10. 
 
Popunjavanje rubrike 10 kojom se odobrava prevoz opasnih materija je podijeljeno za 
slučaj korištenja vozila tipa EX/II, EX/III i MEMU sa jedne strane, uključujući i 
isključujući kompatibilnu grupu J, odnosno za vozila sa posudom kojim se odobrava 
prevoz u skladu sa kodom rezervoara ili jasno definisane pojedine opasne materije. U 
slučaju vozila tipa EX/II, EX/III, FL, AT, OX i MEMU izvedenih kao osnovno vozilo, na 
primjer tegljač, ova rubrika se ne popunjava. 
 
Pored rubrike koja se odnosi na spisak odobrenih opasnih materija za prevoz, u ADR 
certifikatu postoje još i rubrike koje se odnose na trajni usporivač i osnovne podatke o 
posudi u kojoj se prevoze opasne materije. Obzirom da su navedene rubrike sadržane u 
okviru potvrde o rezultatima ispitivanja, više riječi o popunjavanju navedenih rubrika biće 
u poglavlju 6.2 ove procedure. 
 
Ovjera važnosti ADR certifikata se vrši potpisivanjem od strane direktora Stručne 
institucije ili ovlaštene osobe Stručne institucije zadužene za djelatnost pregleda vozila za 
prevoz opasnih materija, te stavljanjem pečata Stručne institucije.  
 
Ovjera produženja važnosti ADR certifikata se vrši potpisivanjem od strane direktora 
Stručne institucije ili ovlaštene osobe Stručne institucije zadužene za djelatnost pregleda 
vozila za prevoz opasnih materija, te stavljanjem pečata Stručne institucije. 

6.2. Potvrda o rezultatima ispitivanja 
 

Za sva vozila koja se podvrgnu pregledu vozila u svrhu dobivanja ADR certifikata za 
prevoz opasnih materija se izdaje Potvrda o rezultatima ispitivanja drumskih vozila u 
skladu sa zahtjevima o izvedbi vozila definisanim u Međunarodnom sporazumu o prevozu 
opasnih materija u drumskom transportu ADR 2011, ECE Pravilniku broj 105 i 
Pravilnikom o certificiranju vozila i uvjetima koje organizacije za certificiranje moraju 
ispuniti (Službeni glasnik BiH 41/08), a popunjavanje se vrši na sljedeći način. 
 
Osnovni podaci u ovom dokumentu su datum izdavanja, broj dokumenta i broj zapisnika o 
ispitivanju koji su uređeni dokumentom OPD-U01-00-00/0 Označavanje dokumenata i 
zapisa. Broj dokumenta identičan broju ADR certifikata sa nastavkom broja koji označava 
redoslijedno broj pregleda koji je obavljen u okviru izdavanja i produžavanja ADR 
certifikata, kao na primjer: 000103-1 koji označava prvi pregled, 000103-2 koji označava 
prvo redovno produženje, itd. Ovakav način obilježavanja dokumenta dovodi do zaključka 
da se navedeni dokument izdaje na period ne duži od 1 godine od datuma pregleda i ima 
jednokratnu upotrebu. Broj zapisnika odgovara broju zahtjeva. 
 
Grupa podataka I i II koja se odnosi na osnovne podatke o vozilu i njegovoj konstruktivnoj 
izvedbi se popunjava na osnovu podataka prikupljenih verifikacijom na osnovu Zapisnika 
o verifikaciji osnovnih podataka o vozilu (Prilog br. 3).  
 
Podaci dati u grupi III koja se odnosi na fotodokumentaciju se unose kao fotografije vozila 
i to sa: prednje, bočne i zadnje strane koje je napravilo Ispitno tijelo. 
 
Grupa podataka IV koja se odnosi na rezultate pregleda električne instalacije popunjava se 
na osnovu Zapisnika o ispitivanju vozila s ciljem provjere tehničkih uslova koje moraju 
ispuniti vozila namijenjena za prevoz opasnih materija u drumskom saobraćaju, dio I 
ELEKTRIČNA INSTALACIJA, koji je dat u Prilogu br. 4 ovog dokumenta.  
 
Grupa podataka V koja se odnosi na rezultate pregleda sistema kočenja popunjava se 
prema Zapisniku o ispitivanju vozila s ciljem provjere tehničkih uslova koje moraju ispuniti 
vozila namijenjena za prevoz opasnih materija u drumskom saobraćaju, dio II SISTEMI 
ZA PRILAGOĐAVANJE BRZINE KRETANJA, koji je dat u Prilogu br. 4 ovog dokumenta. 
Rezultati ispitivanja koji se odnose na postojanje, izvedbu i efikasnost trajnog usporivača 
se koriste i za popunjavanje rubrike 8. ADR certifikata. 
 
Grupa podataka VI koja se odnosi na rezultate pregleda elemenata zaštite od požara 
popunjava se prema Zapisniku o ispitivanju vozila s ciljem provjere tehničkih uslova koje 
moraju ispuniti vozila namijenjena za prevoz opasnih materija u drumskom saobraćaju, 
dio III ZAŠTITA OD POŽARA, koji je dat u Prilogu br. 4 ovog dokumenta.. 
 
Grupa podataka VII koja se odnosi na rezultate pregleda ograničivača brzine popunjava se 
prema Zapisniku o ispitivanju vozila s ciljem provjere tehničkih uslova koje moraju ispuniti 
vozila namijenjena za prevoz opasnih materija u drumskom saobraćaju, dio II SISTEMI 
ZA PRILAGOĐAVANJE BRZINE KRETANJA, koji je dat u Prilogu br. 4 ovog dokumenta. 

Grupa podataka VIII koja se odnosi na rezultate pregleda veze između vučnog i 
priključnog vozila popunjava se na osnovu Zapisnika o ispitivanju vozila s ciljem provjere 
tehničkih uslova koje moraju ispuniti vozila namijenjena za prevoz opasnih materija u 
drumskom saobraćaju, dio I ELEKTRIČNA INSTALACIJA, koji je dat u Prilogu br. 4 ovog 
dokumenta.  
 
Grupa podataka IX koja se odnosi na rezultate pregleda tovarnog prostora vozila tipa 
EX/II, EX/III, MEMU i ostala vozila za prevoz opasnih materija u pakovanjima popunjava 
se prema Zapisniku o ispitivanju vozila s ciljem provjere tehničkih uslova koje moraju 
ispuniti vozila namijenjena za prevoz opasnih materija u drumskom saobraćaju, dio V 
TOVARNI PROSTOR, koji je dat u Prilogu br. 4 ovog dokumenta. 
 
Grupa podataka X koja se odnosi na rezultate pregleda tovarnog prostora (spremnika) 
vozila tipa FL, AT i OX popunjava se prema Zapisniku o ispitivanju vozila s ciljem 
provjere tehničkih uslova koje moraju ispuniti vozila namijenjena za prevoz opasnih 
materija u drumskom saobraćaju, dio IV SPREMNIK (POSUDA) ZA PREVOZ OPASNIH 
MATERIJA, koji je dat u Prilogu br. 4 ovog dokumenta. Rezultati ispitivanja koji se odnose 
na opis: proizvođač, broj odobrenja, serijski broj, godina proizvodnje, kod posude i neke 
posebne odredbe se koriste i kod popunjavanja ADR certifikata. 
 
Grupe podataka XI i XII koje se odnose na rezultate pregleda u pogledu označavanja 
vozila za prevoz opasnih materija i postojanja određene opreme za vozilo i vozača 
popunjava se prema Zapisniku o ispitivanju vozila s ciljem provjere tehničkih uslova koje 
moraju ispuniti vozila namijenjena za prevoz opasnih materija u drumskom saobraćaju, 
dio VI OZNAČAVANJE VOZILA I OPREMA ZA VOZILO I VOZAČA, koji je dat u Prilogu 
br. 4 ovog dokumenta. 
 
Eventualne napomene koje su uočene tokom pregleda a koje ne utiču na konačnu ocjenu 
pregleda se mogu unijeti u posebno predviđenu rubriku. 
 
Ovjera važnosti Potvrde o rezultatima ispitivanja se vrši potpisivanjem od strane direktora 
Stručne institucije ili ovlaštene osobe Stručne institucije zadužene za djelatnost pregleda 
vozila za prevoz opasnih materija, te stavljanjem pečata Stručne institucije..  
 
6.3. Potvrda o zaštiti od statičkog elektriciteta 
 

Potvrda o zaštiti od statičkog elektriciteta se izdaje za sva vozila koja prevoze opasne 
materije klasa 1-5, kao i nekih materija klase 9. Ovaj dokument se izdaje na period od 6 
mjeseci od datuma pregleda i ima jednokratnu upotrebu. 
 
Osnovni podaci u ovom dokumentu su datum izdavanja, broj dokumenta i broj zapisnika o 
ispitivanju koji su uređeni dokumentom OPD-U01-00-00/0 Označavanje dokumenata i 
zapisa. Broj dokumenta identičan broju ADR certifikata sa tom razlikom što se prije broja 
dodaje slovo S, odnosno poslije broja dodaje nastavak koji označava redoslijedno broj 
pregleda koji je obavljen u okviru izdavanja i produžavanja Potvrde o zaštiti od statičkog 
elektriciteta, kao na primjer: S-000103-1 koji označava prvi pregled, S-000103-2 koji 
označava prvo redovno produženje, itd.  

Grupa podataka koja se odnosi na osnovne podatke o vozilu se popunjava na osnovu 
Zapisnika o verifikaciji osnovnih podataka o vozilu (Prilog br. 3). Sa druge strane, grupa 
podataka koja se odnosi na elemente sistema za odvođenje statičkog elektriciteta se 
popunjava prema Zapisniku o ispitivanju elemenata zaštite od statičkog elektriciteta koji je 
dat u Prilogu br. 5 ovog dokumenta. 
 
Ovjera važnosti Potvrde o zaštiti od statičkog elektriciteta se vrši potpisivanjem od strane 
direktora Stručne institucije ili ovlaštene osobe Stručne institucije zadužene za djelatnost 
pregleda vozila za prevoz opasnih materija, te stavljanjem pečata Stručne institucije.  
 
7. Veza sa drugim dokumentima 
 

1. Uputstvo o ispitivanju vozila za prevoz opasnih materija 
2. Međunarodni sporazum o prevozu opasnih materija drumskim putem ADR 2011 
3. ECE pravilnik br. 105 Uniform provisions concerning the approval of vehicles 

intended for the carriage of dangerous goods with regard to their specific 
construction features 

4. Pravilnik o certificiranju vozila i uvjetima koje organizacije za certificiranje moraju 
ispuniti (Službeni glasnik BiH 41/08) 

5. OPD-U01-00-00/0 Označavanje dokumenata i zapisa

Prilog 1. Zahtjev za ispitivanje drumskih vozila namijenjenih za prevoz opasnih materija 

 
Prednja strana Zahtjeva 

Zadnja strana Zahtjeva 

Prilog 3. Zapisnik o verifikaciji osnovnih podataka o vozilu 

Zapisnik o verifikaciji osnovnih podataka o vozilu 

Prilog 4. Zapisnik o ispitivanju vozila 

 
Stranica br. 1 Zapisnika 

Stranica br. 2 Zapisnika 

Stranica br. 3 Zapisnika 

Prilog 5. Zapisnik o ispitivanju elemenata zaštite od statičkog elektriciteta 

Prilog 6. Zapisnik o ocjenjivanju obavljenog ispitivanja (pregleda) 

Prilog 7: ADR certifikat 

Prilog 8. Potvrda o rezultatima certificiranja 

 Prilog 9. Potvrda za odvođenje statičkog elektriciteta 

